
〈太宗業。馬周遇舎非公誰。後世但作詩人㸔。使我撫几空嗟咨。　讀李杜詩濯錦滄浪客。青蓮澹蕩人。才名塞天地。身世老風塵。士固難推挽。人〉

〈誰不賤貧。明䆫數編在。長興物華新。　讀樂天詩　放姬鬻駱初何有。常笑香山恨不攄。輸與此翁容易死。一身之外更無餘。讀許渾詩裴相〉

〈功名。冠四朝。許渾身世落漁樵。若論風月江山主。丁卯橋應勝午橋。讀王季夷舊所寄詩。　燈前忽見季夷詩。淚灑行間不自知。醉别西津如昨〉

〈日。露晞漚㓕已多時。予在京口。與季夷别。遂不復相見。讀林逋魏野二䖏士詩。君復仲先眞隱淪。筆端亦自斡千鈞。閑中一句終難道。何况市〉

〈朝名利人。　讀宛陵先生詩　李杜不復作。梅公眞壯哉。豈惟几骨換。要是頂門開。鍜錬無遺力。淵源有自來。平生解牛手。餘刃獨恢恢。歐尹追〉

〈還六籍醇。先生詩律擅雄渾。導河積石源流正。維嶽嵩高氣象尊。玉磬鏐鏐非俗好。霜松鬱鬱有春温。向來不道無評譏。敢保諸人未及門。讀陳〉

〈秀才詩　程子晚相得。居然一坐傾。心詩欲飛動。病眼爲開明。英妙非凡質。衰遲畏後生。吾徒可相賀。吾字有長成。　夜讀鞏仲至閩中詩有懷其〉

〈人。　詩。思尋常有。偏於客路新。能追無盡景。始見不凡人。細讀公奇作。都忘我病身。蘭亭盡名士。逸少獨清眞。　讀豳詩　我讀豳風七月篇。聖賢〉

〈事事在陳篇。豈惟王業方興日。要是淳風未散前。屈宋遺音今尚絶。咸韶古奏更誰傳。吾曹所學非章句。白髮青燈一泫然。　讀後漢詩二首。　賃〉

〈春老子吾所慕。𡸁世文章寧在多。詩不删來二千載。世間惟有五憶歌。季英行年七十八。猶灌園蔬授六經。我欲圖之置齋壁。世無顧陸善丹青。〉

〈讀唐人愁詩戯作五絶句。　少時喚愁作底物。老境方知世有愁。忘盡世間愁故在。和身忘却始應休。　清愁自是詩中料。向使無愁可得詩。不〉

〈屬僧牎孤宿夜。即還山驛旅逰時。　天恐文人未盡才。常教零落在蒿萊。不爲千載離騷計。屈子何由澤畔來。　我輩情鍾不自由。等閑白却九分〉

〈頭。此懷豈獨騷人事。三百篇中半是愁。　飛雪安能住酒中。閑愁見酒亦消融。山家有力參天地。不放清樽一日空。　讀近人詩。琢琱自是文章〉

〈病。奇險尤傷氣骨多。君看大𦎟元酒味。𧒻螯蛤柱豈同科。　雜題絶句六首。　少談王霸謀身拙。晚好詩騷學道踈。還有一籌差自慰閉門不作公〉

〈子書。　莫笑花前白髮新。宣和人醉慶元春。何時道路平如砥。却就清伊整幅巾。　三生元是出家人。一念差來墮薦紳。二寸楮冠雙草履。天公還〉


〈我水雲身。　黄庭兩卷伴身閑。盤𡩚篆香殘日未殘。泛泛孤身似萍葉。始知天地不勝寬。　年華偃蹇留不住。𩯭雪縱横耘更多。樂天不生夣得死。恨〉

